
നക്ഷത്രചിഹ്നമിട്ട ചോദ്യം നം. 13 07-10-2024 - ൽ മറുപടിയ്ക്

ദുരന്തനിവാരണത്തിനായി റിസര്‍ച്ച് വിംഗ്

ചോദ്യം ഉത്തരം

ശ്രീ ആന്റണി രാജു
ശ്രീ. പിണറായി വിജയൻ

(മുഖ്യമന്ത്രി)

(എ)

ദുരന്തനിവാരണ സംവിധാനങ്ങള്‍
മെച്ചപ്പെടുത്തുന്നതിന്റെ ഭാഗമായി മണ്ണിടിച്ചില്‍
സാധ്യതാമേഖലകള്‍ കണ്ടെത്തുന്നതിനും അത്
തടയുന്നതിന് നടപടികള്‍ നിര്‍ദ്ദേശിക്കുന്നതിനുമായി
നിലവിലുള്ള സംവിധാനം എന്താണെന്ന്
വിശദമാക്കുമോ;

(എ) രാജ്യത്ത് ഉരുൾപൊട്ടൽ/മണ്ണിടിച്ചിൽ പഠനങ്ങൾ

നടത്തുവാൻ ചുമതലയുള്ള സ്ഥാപനം

ജിയോളജിക്കൽ സർവ്വേ ഓഫ് ഇന്ത്യയാണ്. ഇതു
കൂടാതെ, സംസ്ഥാനത്ത് ഉരുൾപൊട്ടൽ/ മണ്ണിടിച്ചിൽ
പഠനങ്ങൾക്ക് മേൽനോട്ടം നൽകുവാന്‍ ദുരന്ത

നിവാരണ നിയമം 2005 അനുസരിച്ച്

17/03/2020ലെ സ.ഉ(സാധാ)നം. 356/2020/
ഡിഎംഡി ഉത്തരവ് പ്രകാരം ഉപദേശക സമിതി
രൂപീകരിച്ചിട്ടുണ്ട്. ഉത്തരവിന്റെ പകര്‍പ്പ് അനുബന്ധം

ആയി ചേര്‍ക്കുന്നു. ജിയോളജിക്കൽ സർവ്വേ ഓഫ്
ഇന്ത്യയുടെ മുൻ ഡെപ്യൂട്ടി ഡയറക്ടർ ജനറൽ ശ്രീ.
സി. മുരളീധരൻ ആണ് മേൽ സമിതിയുടെ

അധ്യക്ഷൻ. വിവിധ മേഖലകളില്‍ ഉളള വിദഗ്ദ്ധര്‍
അടങ്ങിയതാണ് സമിതി.

(ബി) പ്രസ്തുത സംവിധാനത്തില്‍ ജിയോളജി, സിവില്‍
എഞ്ചിനീയറിംഗ് വിഷയങ്ങളില്‍ പ്രാവീണ്യമുള്ളവരുടെ
കുറവ് ശ്രദ്ധയില്‍പ്പെട്ടിട്ടുണ്ടോ;

(ബി) നിലവിലെ ദുരന്ത നിവാരണ സംവിധാനത്തില്‍

മാനവശേഷിയുടെ കുറവ് നേരിട്ടിട്ടില്ല. മണ്ണിടിച്ചിൽ/
ഉരുൾപൊട്ടൽ പ്രതിരോധം എന്നത്

ജിയോളോജിസ്റ്റുകളുടെയും, സിവിൽ

എൻജിനിയർമാരുടെയും മാത്രം വൈദഗ്ധ്യം കൊണ്ടു
ലഘൂകരിക്കാവുന്നതല്ല. തദ്ദേശ സ്വയംഭരണ

നിപുണർ, ഭൂമി ശാസ്ത്രജ്ഞർ, പരിസ്ഥിതി 
ശാസ്ത്രജ്ഞർ, കാലാവസ്ഥാ വിദഗ്ദ്ധർ, സാമൂഹിക
ശാസ്ത്രജ്ഞർ എന്നിവരും, ജിയോളോജിസ്റ്റുകൾ,
സിവിൽ എൻജിനിയർമാർ, സ്ട്രക്‌ചറൽ
എൻജിനിയർമാർ എന്നിവരും ചേർന്ന്

പ്രവർത്തിച്ചാൽ മാത്രമേ ഇത്തരം പ്രതിരോധം

സാധ്യമാകുകയുള്ളൂ.

മണ്ണിടിച്ചിൽ/ഉരുൾപൊട്ടൽ മേഖലകളിൽ പ്രാവീണ്യം
ഉള്ള 4   ജിയോളോജിസ്റ്റുകൾ, 2 സിവിൽ

എൻജിനിയർമാർ, 2 ഭൂമി ശാസ്ത്രജ്ഞർ, 2 പരിസ്ഥിതി 
ശാസ്ത്രജ്ഞർ, 2   കാലാവസ്ഥാ വിദഗ്ദ്ധർ, 2 
സാമൂഹിക ശാസ്ത്രജ്ഞർ എന്നിവർ ദുരന്ത നിവാരണ

അതോറിറ്റിയിൽ ഹസാഡ് അനലിസ്റ്റുമാരായി

പ്രവര്‍ത്തിച്ചു വരുന്നുണ്ട്. ഇവര്‍ക്ക് ആവശ്യമായ

മേൽനോട്ടവും ഉപദേശവും, സഹായവും,
KSDMAയുടെ ഉപദേശക സമിതി നല്കി വരുന്നുണ്ട്. 

(സി)

ഇത് പരിഹരിക്കുന്നതിനായി മൈനിംഗ് ആന്‍ഡ്‌
ജിയോളജി, ഭൂഗര്‍ഭ ജല വകുപ്പുകളിലെ
ജിയോളജിസ്റ്റുമാരുടെ സേവനം കൂടി
ലഭ്യമാക്കുന്നതിനായി എന്ത് നടപടി സ്വീകരിക്കുമെന്ന്
വ്യക്തമാക്കാമോ;

(സി) ദുരന്ത നിവാരണ പദ്ധതിയുടെ ഭാഗമായ Orange
Book പ്രകാരം ഉരുൾപൊട്ടൽ/ മണ്ണിടിച്ചിൽ ദുരന്ത
സാധ്യത പരിശോധിക്കുന്നതിനും, അവയുടെ

ആഘാതം ലഘൂകരി ക്കുന്നതിനും ദുരന്ത നിവാരണ
നിയമം 2005 അനുസരിച്ച് മൈനിംഗ് ആന്‍ഡ്

ജിയോളജി, ഭൂഗര്‍ഭ ജല വകുപ്പുകൾക്ക് സ്റ്റാറ്റ്യൂട്ടറി
ചുമതലയുണ്ട്. ദുരന്ത ലഘൂകരണത്തിനായി ഈ
വകുപ്പുകൾ സ്വന്തമായി പണം വകയിരുത്തണം

എന്നും ദുരന്ത നിവാരണ നിയമം 2005, Section 40
(2) അനുശാസിക്കുന്നുണ്ട്. ഇത് സ്റ്റാറ്റ്യൂട്ടറി ചുമതല
ആയതിനാൽ പ്രസ്തുത വകുപ്പുകളെ പ്രത്യേകമായി
ഉൾപ്പെടുത്തേണ്ടതില്ല.

(ഡി) പ്രസ്തുത ഉദ്യോഗസ്ഥരോടൊപ്പം വിദ്യാഭ്യാസ
സ്ഥാപനങ്ങളിലെ ജിയോളജി, സിവില്‍
എഞ്ചിനീയറിംഗ് വകുപ്പുകളിലെ അധ്യാപകരുടെ
സേവനം കൂടി ലഭ്യമാക്കി ഒരു ജിയോ ടെക്നിക്കല്‍
റിസര്‍ച്ച് വിംഗ് രൂപീകരിച്ച് പ്രസ്തുത വിഷയം
സംബന്ധിച്ച് പഠനം നടത്തി ദുരന്തസാധ്യതകള്‍
പരമാവധി ഒഴിവാക്കുന്നതിന് നടപടി സ്വീകരിക്കുമോ;
വിശദാംശം വെളിപ്പെടുത്താമോ?

(ഡി)

പ്രസ്തുത ഉദ്യോഗസ്ഥരുടെ സേവനം നിലവിൽ

ഉപയോഗപ്പെടുത്തുന്നുണ്ട്. ആയതിനാല്‍ ജിയോ

ടെക്നിക്കല്‍ വിംഗ് രൂപീകരിക്കുന്ന വിഷയം നിലവില്‍
സര്‍ക്കാരിന്റെ പരിഗണനയിലില്ല.

സെക്ഷൻ ഓഫീസർ

